
КАРДИОЭМБОЛИК ИНСУЛЬТНИНГ ТАШХИСЛАШ УСУЛЛАРИ ВА 

ТАРҚАЛГАНЛИГИ (Адабиётлар шарҳи) 

А.Навоий кўчаси. 1 Тел: +998 (65) 223-00-50 e-mail: info@bsmi.uz 

 Резюме

Клиник амалиётга нейровизуализацион ва ультратовуш текширув усулларининг

киритилиши қон айланишининг ўткир бузилишларини аниқроқ ва эрта босқичда 

аниқлашга, юрак ва мия патологияси ўртасида этиопатогенетик алоқаларни ўрнатишга ва 

шунинг натижасида беморларни олиб боришда хатосиз йўлни танлашга имкон берди. 

Калит сўзлар: нейровизуализация усули, ультратовуш, этиопатогенетик алоқа, 

бўлмачалар фибрилляцияси. 

МЕТОДЫ ДИАГНОСТИКИ И РАСПРОСТРАНЕННОСТИ 

КАРДИОЭМБОЛИЧЕСКОГО ИНСУЛЬТА ПОСЛЕ ФИБРИЛЛЯЦИИ ЖЕЛУДОЧКОВ 

(Обзор литературы) 

Ходжиева Д.Т., https://orcid.org/0000-0002-5883-9533 

Нурова Ж.Х.  https://orcid.org/0009-0005-2796-922X 

 Резюме

Внедрение в клиническую практику методов нейровизуализации и ультразвукового

исследования позволило более точно и на ранней стадии выявить острые нарушения 

кровообращения, установить этиопатогенетические связи между патологией сердца и 

головного мозга и, следовательно, выбрать безошибочный путь лечения больных. . 

Ключевые слова: метод нейровизуализации, УЗИ, этиопатогенетическая связь, 

компартментарная фибрилляция. 

METHODS OF DIAGNOSING AND PREVALENCE OF CARDIOEMBOLIC STROKE 

AFTER VENTRICULAR FIBRILLATION (Literature Review) 

 Resume

The introduction of neurovisualization and ultrasound examination methods into clinical practice

made it possible to identify acute blood circulation disorders more accurately and at an early stage, to 

establish etiopathogenetic links between heart and brain pathology, and therefore to choose an error-free 

way of treating patients. 

Key words: neurovisualization method, ultrasound, etiopathogenetic relationship, compartmental 

fibrillation. 

Долзарблиги

 утун дунё касалликлар эпидемиологиясини аниқлаш ташкилотининг маълумотларига  кўра

   бўлмачалар фибрилляцияси — бу юрак ритмининг бузилиши бўлиб, бутун дунёда ушбу 

касаллик билан 33 млн инсон касалланган. Бўлмачалар фибрилляцияси (БФ) билан боғлиқ 

инсультларнинг кечиши фақатгина оғир бўлиб қолмасдан, балки юкори рецидивлик хусусиятига 

ҳам эга. Кардиоген ишемик инсультларнинг патогенезида турли хил этиологияли БФ етакчи 

ўринни эгаллайди, бу эса кардиоэмболик инсультнинг (КЭИ) 40-50% нинг келиб чиқиш сабаби 

бўлиб ҳисобланади.  

Инсультларнинг дунё бўйича тарқалганлиги: Европада йилига 1,1 млн аҳоли инсульт 

билан каслланади. КЭИ умумий ишемик инсульт ҳолатларининг 15-30% ини ташкил этади. 

Таҳминан 30% инсультлар криптоген бўлиб, сабаби ноаниқдир. Криптоген инсульт 

касаллигининг кўп қисми эмболик келиб чиқишга эга - ESUS (номаълум сабабли эмболик 

инсульт). Касаллик сабабини тўғри аниқлаб ташҳис қўйиш муҳим эканлигини инобатга олиб, 

трансторакаль эхокардиография ва қизилўнгач орқали эхокардиография (ЭХОКГ) усулларини 

қўллаб юрак эмболиясини ҳамда рецидивларни олдини олишда катта аҳамият касб этади [28, 

212-217б; 34, 1221-б; 46, 2-б; 43, 437-б]. Агар ота-онаси 65 ёшгача инсультга чалинган бўлса, 

бундай инсонларда инсульт эҳтимоли 3 баробар ошади ва инсультнинг онадан қизга "ўтиши" 

эҳтимоли ўғилга қараганда юқори эканлигини исботловчи далиллар мавжуд [7, 1305-б]. 

Ноинфекцион касалликлар туфайли ўлим кўрсаткичлари ичида юрак қон-томир 

касалликлари- (ЮҚТК) сабабли келиб чиқадиган ўлим етакчи ўринни эгаллайди. 2015 йилда 

ЮҚТК оқибатида дунёда 18,7 млн инсон вафот этди. Бундан 15,2 млн яъни 85,1% қисмининг 

сабаби юрак ишемик касаллиги- (ЮИК) ҳамда цереброваскуляр касаллик (ЦВК) ташкил қилади. 

Шу йилдаги Ўрта-Осиё ҳудудида ишемик инсультдан ўлим 100 минг аҳоли сонига нисбатан 73 

кишини эгаллади. Ёш кишиларда инсульт катталарга нисбатан кам учрайди. Лекин бошқа 

касалликлар билан таққослаш ўтқазилганда инсультни ҳам ёддан чиқармаслик зарур [31, 158-б]. 

Тез ёрдамга бош айланиши шикояти билан мурожаат қилган, 44 ёшдан ошган катталар 

текширилганда 0,7% ига инсульт ёки транзитор ишемик атака- (ТИА) ташҳиси қўйилди. Холбуки 

уларнинг 44% ида инсульт ёки ТИА ташҳиси бирламчи звено шифокорлари томонидан ўтқазиб 

юборилган [33, 530-б; 50, 77-б].  

Ўчоқли неврологик белгилар ёки бош мия қон-томирларига тегишли бўлган белгиларнинг 

юзага чиқиши ҳамда ушбу белгиларнинг 24 соат давомида сақланиб туриши инсультни 

тавсифлаб беради. Дастлабки текшириш шароитида бош мия магнит резонанс томография- 

(МРТ) ёки компютер томография (КТ) текширувини ўтқазиш керак, 48-72 соатдан сўнг эса бош 

миянинг контраст модда билан КТсини амалга ошириш орқали ишемик ўчоқ мавжудлигини 

кўрсатади. Инсульт Ер шарининг ғарбий қисмида ўлим ва ногиронликнинг энг кенг тарқалган 

сабаблари орасида учинчи яъни энг юқори сабабдир. Дунёда йилига 15 миллион киши инсульт 

билан оғрийди, уларнинг 5 миллиони вафот этади, қолган 5 миллиони эса умрбод жисмоний 

нуқсонлари билан қолади. Инсультларнинг пайдо бўлишида этник келиб чиқиш аҳамиятга эга. 

Масалан, Америка Қўшма Штатларида яшовчи, қора танлилар ва испанияликларда инсультга 

чалиниш хавфи кавказ миллатига мансуб кишиларга қараганда кўпроқ қисмни ташкил этиши 

олиб борилган кўплаб тадқиқотлар орқали исботини топган. Инсульт билан касалланиш 

эркакларда 100 000 кишига 62,8 тани, аёлларда эса 100 000 кишига 59 тани ташкил этади. Бу 

шуни кўрсатадики, бу касаллик аёлларга қараганда кўпроқ эркакларни зарарлар экан. Бироқ, бу 

маълумотлар фақат ёш беморларга хосдир тегишли. Аслида, яқинда Америка юрак ассоциацияси 

75 ёшдан ошган аёллар шу ёшдаги эркакларга қараганда кўпроқ зарар кўришини ўрганиб 

чиқдилар. Бундан ташқари, инсульт билан касалланиш эҳтимоли беморнинг ёшига тўғри 

пропорционал ҳисобланади. Барча инсультларнинг деярли 75% қисми ёши каттароқ беморларда 

содир бўлади. Аммо, ҳамма инсультларнинг учдан бир қисми ёш инсонларда кузатилиши бу 

касаллик билан фақат ёши катта инсонлар касалланмаслигини исботлайди [49, 1-б]. Ёш 

инсонларда БФ кам учрайди яъни умумий текширувчиларнинг атиги 5% қисмида учрайди [39, 

527-б]. Шу учун ушбу касалликни эрта аниқлаш муҳим аҳамият касб этади. Шу мақсадда 65 

ёшдан ошган кекса одамларда ЭКГ текшируви ўқазилиши ёрдамида касалликни эрта аниқлаш 

мумкин [15, 209-б].  

Ишемик инсультнинг кўплаб жиҳатлари, жумладан инсульт хавфи, оқибати ва даво 

самарасига беморнинг жинси катта таъсир қилади [6, 21-б]. 

Б

Ўрта ёшли аёлларда ишемик инсульт билан касалланишни ортиши кўпаймоқда ва инсульт 

билан оғриган кекса ёшли (85 ёшдан катта) аёллар шу ёшдаги эркакларга қарганда кўпчиликни 

ташкил этади. КЭИ билан касалланиш аёлларда юқорилиги уларнинг контрацептив моддаларни 

қўллаши ва эклампсия сабабларидан деб таърифланади. Ишемик инсульт учраши 45 ёшгача 

аёлларда, 45 ёшдан кейин эркакларда устунлик қилади [17, 882-б].  

Инсульт ва ТИА дунё бўйича жамият соғлиғига сезиларли хавф солади. ТИА ўткир 

цереброваскуляр касалликларнинг 30% ини келтириб чиқаради [8, 3214-б]. 

Шуниси аҳамиятлики, номаълум этиологияли эмболик инсульт билан оғриган беморларда 

пароксизмал ёки симптомсиз БФ ни аниқлаш узоқ муддатли мониторинг ўтказилишини талаб 

қилади. Клиник тавсифлаш ҳам, нейровизуал текшириш усуллари ҳам кардиоэмболик инсульт 

(КЭИ) нинг асосий сабабини аниқлаб беролмаслиги мумкин. Энг ноёб локализацияга эга бўлган 

эмболни ўзига хос характерли визуализацион белгилари бўлмаса шифокор аниқ ташхис қўя 

олмайди. Фақатгина қон биомаркерларини аниқлаш орқали БФ-ЭИ ни инсультнинг бошқа 

подтипларидан фарқлашга эришиш мумкин [29, 5545-б]. 

Корея миллий соғлиқни сақлаш ташкилоти - жисмоний фаолликни бўлмачалар 

фибрилляциясига ташҳис қўйилгунча ва қўйилгандан кейинги ҳолатда ўрганди. Бўлмачалар 

фибрилляцияси ташҳиси қўйилгандан сўнг ҳам спорт билан шуғулланишда давом этган 

беморларда ишемик инсульт ва ўлим ҳолати паст кўрсаткичларни кўрсатди [10, 5-б]. 

Жаҳон соғлиқни сақлаш ташкилоти (ЖССТ) нинг маълумотларига кўра, умумий аҳоли 

сонининг ва умр кўриш давомийлиги ошиши натижасида инсонлар ногиронлик билан узоқ 

йиллар давомида яшайди. 2000 йил билан 2019 йилни солиштирганда бу кўрсаткич 10% га 

ошгани маълум бўлди. Булардан энг кўп ногиронлик ҳамда ўлим ҳолатига олиб келувчи ва йил 

сайин кўпайган касалликлар бу - қандли диабет, ўпканинг сурункали обструктив касаллиги 

(ЎСОК), инсульт, юрак ишемик касаллигидир [44, 2-б].  

Статистик маълумотларга кўра инсультдан кейинги неврологик бузилишлардан кейинги 

тикланиш 14-16% ҳолатда учрайди, қолган ҳолатларда беморлар ногирон бўлиб қоладилар. 

А.Г.Зинелованинг фикрига кўра, инсультдан кейин даволашни эрта муддатларда бошлаш 

ногиронликни олдини олиш учун калит ҳисобланади [12, 4-б]. 

Барча ишемик инсультларнинг 18-46% идан ортиғини кардиоэмболик инсульт ташкил этади. 

Кардиоэмболик тромбоздан келиб чиққан инсульт, атеротромботик инсультга қараганда оғирроқ 

кечади. Бўлмачалар фибрилляцияси (БФ) – бу юрак ритмининг бузилиши бўлиб, бу касаллик 

дунё аҳолисининг 33 миллионга яқинини қамраб олган. БФ инсульт хавфини 3 баробардан 5 

баробаргача ошириши исботланган [23, 5-б; 45, 510-б]. 

Genome-wide association study (GWAS) —ассоциациясининг геномни тўлиқ ҳолда ўрганилиш 

натижаларига кўра шуни аниқландики, ИИ турларига қараб, юқори даражада ирсийланиш 

хусусиятига эга. Ирсий омилнинг роли кардиоэмболик инсульт юзага келишида 32,6 %, йирик 

томирлар шикастланишида 40,3% ва лакунар инсульт келиб чиқишида 16,1% ни ташкил этиши 

исботланган [1, 65-72б].  

Европоид ирққа мансуб кишиларда протромбин G0210A ва ишемик инсульт полиморфизми 

ўртасида тўғри боғлиқлик бор [22, 962-б]. Майда томирлар касалликлари билан боғлиқ бўлган 

ҳамда лакунар ишемик ва геморрагик инсультга олиб келадиган генлар булар — COL4A1 ва 

COL4A2 бўлиб, улар 13-хромосоманинг 13q34-локуси да жойлашган ва IV тип α1 и α2 коллаген 

занжирини кодлайди [51, 17-б].  

Инсультнинг ўткир даврида юрак ишининг вегететив бошқарилиш тизимидаги носозликлар 

кардиал ўлим ҳолатларини кўпайишига олиб келадиган асосий сабаблардан ҳисобланади [16, 

551-б].  

Бундан ташқари кекса ёшли беморлар билан бир қаторда ёшларда ҳам кардиоэмболик инсульт 

қайталаниши мумкин. 40-55 ёш оралиғида бўлган ёшлар ўртасида ишемик инсультнинг учраши 

ривожланган давлатларда - 3,4 ‒ 14% ни, ривожланаётган давлатларда эса 20‒30% қисмини 

ташкил қилади. Шу сабабли касалликни эрта ташҳислаш учун қуйидаги текширув усулларидан 

фойдаланилади: трансторакаль эхокардиография (ТТЭ), қизилўнгач орқали эхокардиография 

(ҚОЭ), МРТ ва компьютер томография КТ [41, 5-б; 4, 78-б].  

Касалликни клиникасини прогнозлаш учун ва инсульт ривожланиш хавфини аниқлашда 

CHADS2 ва CHA2DS2-VAS шкалаларидан фойдаланилади [38, 2-б; 2, 12-б].  

Ноклапанли БФ билан касалланган беморларда ишемик инсультга чалиниш хавфини 

аниқлашнинг энг ишончли усулларидан бири CHA2DS2-VASc шкаласидан фойдаланишдир [19, 

45-б; 42, 1-38-б]. Ушбу текшириш усули БФ билан боғлиқ ишемик инсульт хавфининг 

лептиннинг миқдори ўзгаришига боғлиқлигини аниқлади. CHA2DS2-VASc резистин ва 

адипонектин даражалари бошқа адипокинлар орасида лептин маркерининг аҳамиятини 

тасдиқлаб беради [37, 2893-2962-б]. 

Бундан ташқари Баек нинг тадқиқотлари шуни кўрсатадики, артериал гипертензия (АГ) ва 

қандли диабет (ҚД) ишемик инсультнинг хавф омилларини "катта бешлик" ига киришини 

таъкидладилар, 5 та фактордан 2 тасида қон зардобидаги лептин даражаси абдоминал семизликда 

рол уйнайди. Абдоминал типда семириш кўпинча аёллар орасида учрайди ва бу уларда тез-тез 

БФ учрашини тушинтириб беради [20, 2-б]. 

Аёллар ўртасида текширувлар олиб борилганда ишлайдиган аёллар уй бекаларига нисбатан 

юрак қон-томир касалликларига камроқ чалиниши келиб чиқди [13, 1030-б]. 

Охирги юз йилликда юрак ритм бузилишлари ичида энг кўп ўрганилгани ҳамда ёш улғайиши 

билан кўпайиб борувчи аритмия бу бўлмачалар фибрилляциясидир. БФ нинг аҳоли орасида 

тарқалиши 2% дан 10-12% гачани ташкил этади. томонидан бўлган энг муҳим хавф омиллардан 

яна бири – бўлмачалар фибрилляциясидир [36, 6-б].  

Чап қоринчанинг кенгайиши ва юракнинг зарб ҳажми камайиши кардиоэмболик инсультнинг 

келиб чиқиши хавф омли бўлиб ҳисобланади. Шу билан бир қаторда бўлмачалар фибрилляцияси 

юрак етишмовчилиги кўрсаткичини эркакларда 3 бараваргача ва аёлларда 11 бараваргача 

кўпайишига олиб келади [26, 1835-б].  

Текширишлар натижасида аниқланиши бўйича, ишемик инсультга олиб келадиган асосий 

сабаблардан бири бу - артериал гипертониядир, гипертония билан қанча узоқ йиллар давомида 

оғриган бўлса хавф, ҳам шунча катта бўлади [3, 24-б]. 

Ишемия миқдори ўрта мия артрияси (ЎМА) бассейнининг 50% қисмини эгаллаганда, мия ичи 

босими кўтарилади, бош мия структураси сурилади ва энсатенториаль ёпишишга олиб келади. 

Бу ёмон сифатли инсульт деб аталиб, бундай ҳолатларнинг асосий қисмига ички уйқу 

артериясининг кардиоэмболик ёки тромботик окклюзияси сабабчи бўлади [18, 8-б]. 

Кардиоэмболик инсульт ривожланишида БФ нинг доимий шаклининг роли исботланган. 

Маълум бўлишича, инсультнинг эмбологен механизмидан ташқари, зарб ҳажми ва юрак 

дақиқали ҳажмининг пасайиши ҳисобидан марказий гемодинамика кўрсаткичларининг 

ёмонлашиши натижасида мияда қон айланишининг камайиши ва натижада ишемия юзага келади 

[24, 259-263-б; 48, 1-б].  

Бутундунё касалликлар эпидемиологиясини аниқлаш ташкилотининг маълумотларига кўра 

БФ — бу юрак ритмининг бузилиши бўлиб, бутун дунёда ушбу касаллик билан 33 млн инсон 

касалланган [33, 837-847-б]. 2016- йилга келиб, бутун дунёда БФ билан касалланганлар сони 46,3 

млн кишига етди, Фрамингем текширишларига қараганда охирги 50 йил ичида БФ нинг 

тарқалиши 3-5 мартагаша ошади [21, 1-38-б].  

Артериал гипертензия фақатгина бўлмачалар фибрилляциясига олиб келадиган хавфни 

оширибгина қолмай, БМҚАЎБ ҳамда тромбоэмболия хавфини ҳам оширади. БФ билан оғриган 

беморларнинг 20% ида ЮИК келиб чиқади [11, 13-б].  

Этиологиясига кўра БФ идиопатик ёки юрак қон-томир тизимининг бошқа касалликлари 

билан, кўпинча атеросклероз, ревматизм ва артериал гипертензия билан боғланиши мумкин. Бу 

касалликларнинг аҳоли орасида тарқалиши 40% га етади [9, 78-б]. 

Атеросклерознинг асосида ётувчи гиперлипидемия ва гиперхолестеринемия кўпроқ даражада 

кардиологлар томонидан ўрганилган. 40 ёшгача бўлган эркакларда юқори холестерин миқдори 

кейинчалик юрак ишемик касаллиги (ЮИК) ривожланиш хавфи билан боғлиқ [25, 37-50-б ; 40, 

2-б].  

Путалаа берган маълумотларга кўра, 15-49 ёшгача бўлган беморлар орасида учровчи хавф 

омиллари дислипидемия (60%), чекиш (44%), артериал гипертензия (39%), семизлик (10%), 

қандли диабет (10%), мигрень (17,2%) ва спиртли ичимликлар истеъмоли (14,2%), кам 

учровчилари эса ‒ антифосфолипид синдром (1,9%), протромбин генининг мутацияси (0,4%), 

наркотик истеъмол қилиш (1,3%) холестерин ва паст зичликдаги липопротеин (ПЗЛП) 

кўрсаткичларининг пасайиши, юрак қон-томир касалликларидан ўлим хавфини 42,0% га ва 

инсульт ривожланишини 62,0% га камайтириши исботланган [30, 19-б].  

Бундан ташқари БФ клапанли ва ноклапанли турга ажратилади. Ноклапанли турига ревматик 

митрал стенознинг йўқлиги, механик ёки биопротезланган юрак клапанлари ёки митрал 

клапандаги реконструктив аралашувларнинг бўлганлиги [5, 8-б]. 

Ўтказилган текширишлар натижаси шуни кўрсатадики, кунига 80мг аторвастатин қабул 

қилиш холестерин даражасини сезиларли миқдорда камайтириб, ТИА, инсульт келиб чиқишини 

олди олинди [14, 3-б].  

Юрак қон-томир касалликлари хавфи ва қон босимининг даражаси ўртасида тўғридан-тўғри 

боғлиқлик мавжудлиги аниқланди: систолик қон босими 120 мм.с.у. га тенг бўлган инсонлар 

орасида юрак қон-томир касалликлар учраш частотаси, систолик қон босими 140 мм.с.у. 

бўлганларга нисбатан 25%га камлигини кўрсатади [27, 285-292-б]. Ривожланган давлатларда 

яшовчи кишилар ўртасида юрак қон-томир касалликлари кўп учрайди. Америка кардиологлар 

ассоциациясининг 2017 йилги маълумотларига қараганда 45-75 ёшгача бўлган, аҳоли орасида 

(систолик қон босими ≥130 мм.с.у. ёки дистолик қон босими ≥80 мм.с.у.) гипертония 

касаллигининг учраши Америка Қўшма Штатларида 63%ни Хитойда 55% ни ташкил қилади [32, 

2-б]. 

Хулоса 

Дунё миқёсида олиб борилган 7 проспектив тадқиқотларнинг мета-анализи натижалари шуни 

кўрсатдики, БМҚАЎБ келиб чиқиши нисбий хавфи қон босими ошиши билан ортади; бошқа 9 

проспектив тадқиқотларнинг маълумотлари қон босими ва юрак ишемик касаллиги частотаси 

ўртасида тўғридан-тўғри пропорционал боғлиқликни аниқлаб берди. Ушбу тадқиқотлар шуни 

кўрсатдики, диастолик қон босимининг 5; 7,5 ва 10 мм с.у. га камайиши, БМҚАЎБ ривожланиш 

хавфи мос равишда 34, 46 ва 56%га, ЮИК хавфини 21, 29 ва 37%га камайишига олиб келади, 

яъни АГ ЮИКдан кўра БМҚАЎБ ривожланиш хавфига кўпроқ таъсир қилади [47, 935-946-б].  

